Mandat ta’ Inibizzjoni Nru 700/2016

QORTI CIVILI
PRIM’AWLA

ONOR. MHALLEF
LAWRENCE MINTOFF

lllum 13 ta’ Gunju, 2016

Mandat ta’ Inibizzjoni Numru: 700/2016 LM

Dr Douglas Aquilina ID 162790(M), u Dr Mark Attard Montalto ID 220073 M,
u Dr Noella Sciriha ID 15164(M) bhala prokuraturi specjali ghan-nom ta’
Dr Kaled Ali Ahmed Kagigi (Passaport Libjan numru FRR7JZ05)
vSs.

(1) LPTIC Services Limited (C-68876)

(2) Rajab Fawzi R Ben Rajab (Passaport Libjan Numru RFKZK59)
(3) Faisel Ahmed Gergab (Passaport Libjan Numru 207552-2009)

lI-Qorti,

Rat ir-Rikors ta’ Dr Douglas Aquilina, Dr Mark Attard Montalto u Dr Noella

Scriha nomine bhala prokuraturi specjali ghan-nom ta’ Dr Kaled Ali Ahmed
Kagigi (Passaport Libjan numru FRR7JZ05) (minn issa ‘1 quddiem “ir-
rikorrent”) ipprezentat fid-9 ta’ Mejju, 2016 u li gie nnotifikat lill-intimati fit-12
ta’ Mejju, 2016, fejn talab il-hrug ta’ Mandat ta’ Inibizzjoni (minn issa ‘I

guddiem imsejjah “il-Mandat”) ghar-ragunijiet li gejjin:

“Illi I-esponent ghandu interess li jitharsu I-jeddijiet tal-esponent.

Illi l-esponent, sabiex jikkawtela d-drittijiet tieghu, jixtieq iZomm |-
intimati milli:

Jipprocedu bl-Extraordinary General Meeting tat-13 ta’ Mejju, 2016 tal-
kumpannija intimata LPTIC Services Limited (C 68876) u sabiex ma jkun
hemm ebda tibdil fl-amministrazzjoni tal-istess kumpannija proprjeta
tal-Gvern Libjan. Din is-socjeta intimata hija single member company,
interament proprjeta tas-socjeta Libyan Post Telecommunications and
Information Technology Holding Company (66690), liema kumpanija
hija proprjeta tal-Gvern Libjan u dan in vista ta’ zewg rizoluzzjonijiet
moghtija mill-Kunsill Presidenzjali tal-Gvern Libjan tat-12 ta’ Jannar,
2016 (anness dok KK17 u KK17A mar-rikors guramentat anness) u tal-4
ta’ Mejju, 2016 (anness dok KK18 u KK18A mar-rikors guramentat
anness).

Illi I-ewwel rizoluzzjoni tat-12 ta’ Jannar, 2016 tordna li ebda entita
governattiva ma tista’ tbiddel |-amministrazzjoni taghha jew ta’
entitajiet taht il-kontroll taghha, mentri r-rizoluzzjoni tal-4 ta’ Mejju,
2016 tordna li temporanjament m’ghandhom ikun hemm ebda Annual
General Meetings jew Extraordinary General Meetings ta’ entitajiet li
huma proprjeta tal-Gvern Libjan.

Illi dak li gieghed jintalab mill-intimati permezz tad-dokument dok KK16
anness ukoll mar-rikors guramentat datat 26 ta’ April, 2016 imur kontra

l-ordni tal-Gvern Libjan u ghalhekk qieghed jintalab mandat ta’
inibizzjoni opportun stante I-fatt li din il-kumpannija intimata hija
proprjeta intiera tal-Gvern Libjan u li dak li I-intimati geghdin jitolbu
jmur kontra l-ordni ¢ara u tassattiva tal-Gvern Libjan.

Illi oltre hekk ir-retroxena ta’ dan kollha gara wara skontri li nqalghu
rigward malamministrazzjoni tal-konvenuti fil-holding company Libjana,
u dan kif spjegat iktar dettaljatament fir-rikors guramentat anness ma’
dan il-mandat. Illi konkorrentement ma’ dan il-mandat ta’ inibizzjoni, gie
pprezentat dan ir-rikors guramentat mill-istess attur.

Ghalhekk in vista ta’ dak kollu spjegat u kif spjegat ulterjorment fir-
rikors guramentat, ir-rikorrenti jitlob bir-rispett lil din I-Onorabbli Qorti
joghgobha tordna I-hrug ta’ mandat ta’ inibizzjoni kontra Il-intimati ai
termini tal-Artikoli 873 et seq tal-Kap 12 sabiex twaqgqgaf b’mod
temporanju u sakemm jinhareq digriet iehor tal-Gvern Libjan, li jissejhu
extraordinary general meeting u/jew annual general meeting u/jew isir
xi tibdil fl-amministrazzjoni tal-kumpannija intimata LPTIC Services
Limited (C 68876) u dan taht dawk il-provvedimenti kollha opportuni u
necessarji li din il-Qorti thoss li huma idoneji fic-Cirkostanzi.

Bl-ispejjez kontra I-intimati.

Illi l-esponent se jigi ppregudikat jekk I-intimati ma jigux inibiti kif
inghad.

Ghaldagstant [-esponent umilment jitlob illi din [-Onorabbli Qorti
joghgobha tordna I-hrug ta’ mandat ta’ inibizzjoni sabiex izomm lill-
intimati milli jkomplu jaghmlu I-hwejjeg hawn fug imsemmija.”.

Rat id-digriet taghha tad-9 ta’ Mejju, 2016" fejn wara li rat I-Artikolu 875(2) tal-

! Fol. 151.

Kap. 12 tal-Ligijiet ta’ Malta, lagghet it-talba tar-rikorrent provvizorjament u

rrizervat li tipprovdi b’'mod definittiv fi stadju ulterjuri.

Rat ir-Risposta tal-intimati LPTIC Services Limited (C68876), Rajab Fawzi R Ben
Rajanb (Passaport Libjan numru RFKZK59) u Faisel Ahmed Gergab
(Passaport Libjan Numru 207552-2009) (minn issa ‘I quddiem “I-intimati”)
ipprezentata fiz-17 ta’ Mejju, 2016 li tghid kif ge;j:

“llli ir-rikorrent jispjega li s-socjeta esponenti hija single member
company, interament  proprjeta  tas-socjeta  Libyan  Post
Telecommunications and Information Technology Holding Company
(66690), liema kumpannija hija proprjeta tal-Gvern Libjan.

Illi r-ragunijiet ghaliex din |-Onorabbli Qorti ghandha tilga’ t-talba
tieghu, kif moghtija minnu stess huma Zewg rizoluzzjonijiet
allegatament mahruga mill-Kunsill Presidenzjali tal-Gvern Libjan u cioé:

i Rizoluzzjoni tat-12 ta’ Jannar, 2016 li allegatament tordna li ebda
entita governattiva ma tista’ tbiddel I-amministrazzjoni taghha
jew ta’ entitajiet taht il-kontroll taghha.

ii. Rizoluzzjoni tal-4 ta’ Mejju, 2016 Ili allegatament tordna i
temporanjament m’ghandhom ikun hemm ebda Annual General
Meetings jew Extraordinary General Meetings ta’ entitajiet li
huma proprjeta tal-Gvern Libjan.

Illi a bazi ta’ dawn iz-zewgq rizoluzzjonijiet I-attur qed jitlob li I-intimati u
cioé kumpannija registrata gewwa u skont il-ligijiet ta’ Malta kif ukoll
zewg diretturi wkoll regolati mill-Ligijiet ta’ Malta jigu mwagqqfa milli

jsejhu Extraordinary General Meetings u/jew ibiddlu I-amministrazzjoni
ta’ kumpannija Maltija peress illi din hija ‘proprjeta intiera tal-Gvern
Libjan’ u li dak li ged jitlobu l-esponenti jmur kontra ordni cara u
tassativa tal-Gvern Libjan.

PRINCIPJI LEGALI

1. llli I-procedura ttentata mir-rikorrent hija bbazata fuq I-Artikolu 873
tal-Kap 12 tal-Ligijiet ta’ Malta i jiddisponi fis-sub-artikolu 2 is-
segwenti:

“Il-Qorti m’ghandhiex tohrog mandat bhal dak jekk ma tkunx
sodisfatta li dak il-mandat huwa mehtieg sabiex jitharsu I|-jeddijiet
tar-rikorrenti, u li dak ir-rikorrent prima facie jidher li ghandu dawk il-
jeddijiet.”

2. llli I-ghan tat-talba odjerna ghall-hrug ta’ Mandat ta’ Inibizzjoni hija
li zZomm persuna milli taghmel xi haga li tista’ tkun ta’ hsara lill-parti
li titlob il-hrug tal-mandat, u ghal dan il-ghan ir-rikorrenti jrid
jipprova li mad-daqqa t’ghajn (prima facie) huwa ghandu dan il-jedd,
u li tali mandat huwa mehtieg sabiex jitharsu I-jeddijiet tieghu, b’dan
li jkun hemm il-biza’ li jekk ma jinharigx tali mandat id-dritt tar-
rikorrenti jintilef ghal dejjem.

3. llli ghalhekk jidher car li I-elementi rikjesti sabiex jigi spedit Mandat
ta’ Inibizzjoni huma: -

(a) llli jkun jidher “prima facie” li min jitlob il-hrug tal-mandat
ghandu d-dritt li jimpedixxi li ssir xi haga li biha jista’ jirrekalu hsara
jew molestja;

(b) Id-dritt huwa necessarju biex jigi konservat id-dritt tar-rikorrenti,
u mhux sempliciment biex jigu evitati danni, li jistghu dejjem jigu
kwantifikati u rimedjati b’azzjoni ad hoc.

Dawn il-kondizzjonijiet huma kumulattivi.

Illi il-procedura bil-mandat ta’ inibizzjoni hija wahda ta’ natura
eccezzjonali u I-Qorti fil-konsiderazzjoni tal-istess ghandha tiddeciedi
mhux il-mertu tal-kwistjoni, izda biss fuq bazi ta’ prima facie u dan
stabbilit b’mod oggettiv; li I-intimat ikun ged jaghmel atti li ged
jikkawzaw hsara lir-rikorrenti, u jekk ma jinharigx tali mandat id-
drittijiet tar-rikorrenti jigu irrimedjabbilment pregudikati.

APPLIKATI IL-PRINCIPJI LEGALI GHALL-FATTI

Il-Jedd Pretiz

5.

7

llli r-rikorrent qed jibbaza t-talba tieghu ghall-hrug ta’ mandat ta
inibizzjoni fuq il-fatt illi, skont hu, jeZistu rizoluzzjonijiet mahruga
mill-Presidential Council of the National Unity Government, i
jordnaw |i ebda entita governattiva ma’ tista’ tbiddel |-
amministrazzjoni taghha jew ta’ entitajiet taht il-kontroll taghha u li
temporanjament m’ghandhom ikun hemm ebda Annual General
Meetings jew Extraordinary General Meetings ta’ entitajiet li huma
proprjeta tal-Gvern Libjan.

6.

10.

Ili huwa car illi dak li qed jghid ir-rikorrent hu li jekk is-socjeta
esponenti, u cioé socjeta registrata f'Malta u mmexxija skont il-
ligijiet u regoli ta’ Malta, din tkun potenzjalment ged tmur kontra
rizoluzzjonifjiet tal-Gvern Libjan.

Illi I-ewwel u qabel kollox ghandu jinghad illi mill-provi prodotti sa
issa jidher li d-dokumenti li r-rikorrent ipproduca insostenn tal-
pretensjonijiet allegati minnu mhumiex ammissibbli bhala prova
f'dawn il-proceduri stante |i ma gewx awtentikati skont id-
dispozZizzjonijiet tal-Artikolu 628 tal-Kap. 12. Illi ghalhekk huwa
impossibbli li wiehed jasal biex jivverifika I-awtenticita jew inqas tal-
istess dokumenti.

Illi minghajr pregudizzju ghas-suespost, jigi sottomess illi I-attur
m’ghandu l-ebda mandat illi jirrapprezenta il-Gvern Libjan f'dawn il-
proceduri.

Illi s-socjeta esponenti hija persuna distinta mill-membri taghha u
hija entita mwaqqfa taht ir-regoli u ligijiet ta’ Malta. Dak li ged
jintalab Il-inibizzjoni tieghu mhuwa xejn hlief il-qadi tal-funzjonijiet
legittimi skont il-ligi tas-socjeta esponenti taht il-ligijiet Maltin. L-
azzjonisti tas-socjeta esponenti, illi wiehed irid ifakkar mhuwiex il-
Gvern Libjan, ghandha skont il-ligi Maltija u I-Memorandum u
Articles of Association tal-istess socjeta, is-setgha illi tinnomina
u/jew tnehhi diretturi illi huma responsabbli ghall-amministrazzjoni
tal-istess socjeta.

Illi s-sejha ta’ laggha generali tal-azzjonisti huwa dritt u funzjoni
legittima provvduta mil-ligi Maltija illi hija I-ligi applikabbli inkwantu

11.

12

13.

s-soéjeta de quo hija mwagfa u regolata skont il-ligijiet Maltin. Certi
decizjonijiet tas-socjeta jinnecessitaw I-approvazzjoni/rizoluzzjonijiet
tal-laggha generali u konsegwentement kull provvediment illi
jwaqqaf tali dritt mhux biss imur kontra d-dispozZizzjonijiet tal-ligi
applikabbli jzda wkoll jippregudikaw [-eZistenza tal-istess socjeta.

Illi I-Artikolu 140(1) tal-Kap 386 tal-Ligijiet ta’ Malta jipprovdi b’mod
esplicitu d-dritt ta’ socjeta illi tnehhi direttur, u dan permezz ta’
rizoluzzjoni mghoddija mil-laggha generali tal-azzjonisti. Illi ghalhekk
is-sejha ghal laggha generali tat-13 ta’ Mejju, 2016 sabiex tigi
diskussa rizoluzzjoni ghat-tnehhija tar-rikorrent minn direttur hija
(recte) ghalkollox legittima. Mhux talli hekk talli sub-inciz (2) tal-
imsemmi Artikolu 140 jipprovdi espressament illi tali dritt jizboq fuq
kwalunkwe ftehim li jista’ jkun hemm illi b’xi mod imur kontra dak
stipulat fl-Artikolu 140 sub-inciz (1) tal-Kap 386 tal-Ligijiet ta’ Malta.

Illi kwalunkwe rapprezentazzjoni illi ir-rikorrent jista’ jkollu sabiex ma
jitnehhiex minn din il-kariga ghandu jaghmilha fil-laggha generali u
dan kif ipprovvdut mil-ligi. Finalment hija I-laggha generali tal-
azzjonisti illi ghandha d-diskrezzjoni finali jekk tnehhix |-imsemmi
direttur jew le u dan wara li tkun semghet ir-rapprezentazzjonijiet
tieghu. Kif tipprovdi I-ligi, kull decizjoni dwar it-tnehhija ta’ direttur
mill-kariga tieghu hija minghajr prequdizzju ghad-dritt tieghu illi
jfittex ghad-danni rizultanti mill-imsemmija terminazzjoni.

Illi ghalhekk minn dak suespost isegwi illi I-uniku jedd li jista’ jkollu r-
rikorrent qua direttur illi b’xi mod jista’ jiggustifika I-hrug tal-Mandat
odjern huwa jekk b’xi mod il-procedura kontemplata fl-Artikolu 140
tal-Kkap 386 mhux qgieghda tigi osservata. Jidher illi r-rirkorrent

14.

15.

16.

mhuwa qgieghed iressaq l-ebda lanjanza dwar il-formalitajiet segwiti
ghas-sejha tal-laggha de quo. Illi ghalhekk ir-rikorrent huwa nieqes
minn kwalunkwe jedd illi fuqu jista’ jibbaza t-talba tieghu ghall-hrug
ta’ dan il-Mandat.

Illi r-referenza ghar-rizoluzzjonijiet mahruga mill-Presidential Council
of the National Unity Government huwa b’kull rispett irrilevanti
partikolarment fl-ezercizzju illi trid taghmel din I-Onorabbli Qorti fl-
ambitu ta’ dan il-Mandat.

Illi l-esponenti jissottomettu bl-akbar rispett illi dak illi ghandha
tistharreg din I-Onorabbli Qorti, ghall-ingas fuq livell prima facie,
huwa jekk il-procedura kif stabbilita kemm fil-Memorandum u
Articles of Association kif ukoll il-ligi Maltija li tirregola s-socjeta
esponenti gietx segwita. F’kaz illi jirrizulta li tali procedura giet
segwita, ma ghandu jkun hemm I-ebda raguni ghaliex is-socjeta
esponenti kif ukoll id-diretturi fl-istess socjeta ghandhom jigu
mwagqqfa milli jipprocedu fil-qadi ta’ dmirjiethom.

Illi I-fatt hu li waqt laggha tad-diretturi tas-socjeta esponenti li saret
nhar is-26 ta’ April, 2016, gewwa I-ufficcju tal-LPTIC Services Limited,
liema laggha giet msejha mir-rikorrent stess, gie deciz illi wara talba
illi saret permezz ta’ ittra datata 17 ta’ April, 2016 mill-uniku
azzjonist  tas-socjeta  esponenti u  cioe I-Libyan  Post,
Telecommunication and Information Technology Holding (recte)
Company, tigi msejha laggha staordinarja ta’ LPTIC Services Limited.
Din il-procedura saret skont Artikolu 38 tal-Memorandum & Articles
of Association tas-socjeta illi taghmel riferenza ghall-procedura
msemmija f'Artikolu 129 tal-Kap. 386 tal-ligijiet ta’ Malta u cioe:

lli talba ghal laqgha ssir minn membru jew membri tal-
kumpannija li jkollhom fid-data tal-konsenja tat-talba mhux
angas minn ghaxra wahda minn dak il-kapital azzjonarju
imhallas tal-kumpannija (is-socjeta esponenti ghandha mija fil-
mija tal-kapital azzjonarju) li fid-data tal-konsenja jaghti I-jedd
ghall-vot f'lagghat generali tal-kumpannija;

Illi id-diretturi tal-kumpannija, fi Zzmien wiehed u ghoxrin jum
mid-data tal-konsenja tat-talba, ghandhom jipprocedu
minnufih kif jixraq sabiex isejhu laggha generali straordinarja
tal-kumpannija, liema laggha ssejhet flaggha tad-diretturi
tas-socjeta esponenti mizmuma nhar is-26 ta’ April, 2016,
gewwa [-ufficéju tal-LPTIC Services Limited, liema laggha giet
imsejha mir-rikorrent stess.

Illi is-socjeta esponenti ffisat din il-laggha ghat-13 ta’ Mejju,
2016 fI-10.00 ta’ filghodu gewwa [-ufficcju tal-LPTIC Services
Limited, u meta giet deciza din id-data mill-bord tad-diretturi
fl-iimsemmija laggha, kien ukoll prezenti ir-rikorrenti fil-
kapacita tieghu ta’ direttur, u gie ukoll innotifikat b’din il-
laggha u I-agenda ta’ din il-laggha permezz ta’ ittra li saret u li
nghatatlu fl-istess laqgha, kif gew ukoll infurmati b’din il-
laggha dawk il-persuni kollha illi ghandhom jigu infurmati
skont il-Memorandum & Articles of Association tal-istess
socjeta.

- Il I-rikorrenti nghata avviz bil-miktub tal-laggha ta’ mill-anqgas
erbatax-il jum ai termini tal-Artikolu 130 tal-Kap. 386 tal-
ligijiet ta’ Malta.

17.llli minghajr pregudizzju ghas-suespost, I-allegati rizoluzzjonijiet

18.

jirreferu ghall-entitajiet li huma proprjeta tal-Gvern Libjan. i tali
rizoluzzjonijiet ma jirreferu bl-ebda mod ghal entitajiet sussidjarji
taghhom. Is-socjeta esponenti mhijiex proprjeta diretta tal-Gvern
Libjan u ghalhekk tali rizoluzzjonijiet ma japplikawx ghaliha. Illi anke
li kieku wiehed kellu jargumenta illi tali rizoluzzjonijiet japplikaw
ghall-entitajiet sussidjarji bhalma hi s-socjeta esponenti, tali
rizoluzzjoni taghmel stat fil-konfront tal-azzjonista tas-socjeta
esponenti inkwantu I-poter illi wiehed jaghmel tibdiliet fl-
istruttura/amministrazzjoni tal-kumpanija huwa vestit skont il-ligi
Maltija interament fuq I-azzjonisti/membri tal-kumpannija. Il
ghalhekk isegwi illi r-rikorrenti qua direttur m’ghandu I-ebda interess
guridiku illi jenforza tali rizoluzjonijiet. ~Semmai, jekk tezisti I-
possibbilta illi wiehed jenforza tali allegati rizoluzzjonijiet li jmorru
kontra d-dispozizzjonijiet tal-ligi ta’ Malta, huwa I-Gvern Libjan illi
ghandu tali interess u Zgur mhux ir-rikorrent illi huwa biss ufficjal illi
jiddependi mill-fiducja tal-azzjonisti tas-socjeta esponenti.

Illi a bazi ta’ dak su citat jidher b’mod car illi I-azzjonisti ghandhom
ikollhom kull dritt, ghall-ingas b’mod prima facie, illi jsejhu dawk il-
lagghat u jiehdu dawk id-decizjonijiet li hemm bzonn sabiex is-
socjeta tkun tista’ titmexxa u l-interessi tal-istess jigu protetti skont
il-ligi.

19. llli ghalhekk a bazi tal-argumentazzjonijiet sollevati mir-rikorrenti

stess fir-rikors tieghu, huwa nieqes mill-jedd mehtieg sabiex jigi
ggustifikat I-hrug tal-mandat odjern.

Irrimedjabbilita

20.

21.

22.

23.

Ili  mir-rikors odjern mhuwiex car x’inhuwa I-pregudizzju
irrimedjabbli illi r-rikorrent gieghed jallega illi ser ibati f'kaz illi dan il-
Mandat ma jintlagax b’mod definittiv.

Illi fdan l-istadju, anki li kieku kellha tissejjah laqgha, ir-rikorrent
ikollu kull dritt illi jressaq id-difiza tieghu u jinstema’ mill-azzjonisti, u
f’kaz illi I-laggha kellha tipprocedi biex huwa jitnehha minn direttur,
huwa ghandu r-rimedji kollha previsti mil-ligi u anki jitlob il-hlas tad-
danni.

Ili f'dan ir-rigward hija gurisprudenza kostanti ta' dawn il-Qrati illi t-
tielet rekwizit ghall-hrug tal-mandat (cioé li I-mandat ikun mehtieg
sabiex jitharsu |-jeddijiet tar-rikorrent) mhuwiex sodisfatt f'kaz illi I-
pregudizzju soffert mir-rikorrenti jista' jigi sanat bil-hlas ta' danni.
Dan ghaliex ir-rikorrent ghandu l-ewwel nett igib prova illi I-hrug tal-
mandat huwa tassew mehtieg - jekk ir-rikorrenti jkollu rimedju
eventwali permezz ta' kawza ghal danni ma jkollux jedd Ii jitlob il-
hrug ta' mandat ta' inibizzjoni.

I, li kieku kellu jintlaga’ dan il-Mandat b’mod definittiv, I-effetti
tieghu ser johlqu paralizi fis-socjeta esponenti u dan peress illi hija
tigi mwaqqfa milli ssejjah il-lagghat rikjesti mil-ligi nostrana sabiex

Pagna 12 minn 22
Qrati tal-Gustizzja



Mandat ta’ Inibizzjoni Nru 700/2016

din tkun tista’ topera, fatt illi johlog dannu ferm akbar lis-socjeta
esponenti stess.

Ghaldagstant in vista ta’ dak kollu suespost, dan il-Mandat ghandu jigi
michud bl-ispejjez kontra ir-rikorrenti.”.

Rat |-atti kollha tar-rikors inkluzi d-dokumenti esebiti.

Semghet ix-xhieda tal-intimat Rajab Bin Rajab’ tal-company secretary tas-

soc¢jeta intimata Nahed Shubar’, u tar-rikorrent Dr Kaled Ali Kagigi.*

Semghet lill-avukati difensuri tal-partijiet jitrattaw ir-rikors.

Rat il-verbal tas-seduta tas-6 ta’ Gunju, 2016 fejn ir-Rikors thalla ghall-

provvediment kamerali.

Ikkunsidrat:

% Fol. 302 et sed.
*Fol. 308 et seq.
*Fol. 311 et seq.

Il-fatti kif dikjarati mill-partijiet

Bhala retroxena ghal din il-pro¢edura hemm is-sitwazzjoni mqallba u instabbli
fil-pajjiz gar taghna il-Libja, b’diversi gvernijiet u fazzjonijiet rivali ghal xulxin.
Konsegwenza ta’ din il-grajja mill-aktar tragika, minn dak li gie mistqarr mir-
rikorrent, ghaddejja wkoll tagbida ghall-kontroll u t-tmexxija tas-socjeta
intimata, kumpannija registrata f’"Malta bil-kapital taghha proprjeta mija fil-
mija ta’ holding company Libjana li bhala azzjonista uniku taghha ghandha il-
Ministeru tat-Telekomunikazzjonijiet tal-Gvern Libjan. Il-gofol tal-kwistjoni
kollha bejn il-partijiet f'din il-pro¢edura fl-ahhar mill-ahhar jirrivolvi
prezumibbilment madwar liema mill-gvernijiet rivali fil-Libja suppost li ghandu

kontroll fug is-socjeta intimata LPTIC Services Limited li hija registrata f'"Malta.

Mhuwiex ikkontestat bejn il-partijiet f'din il-procedura li s-so¢jeta intimata
LPTIC Services Limited hija kumpannija rregistrata fMalta u ghandha bhala
unika azzjonista taghha il-Libyan Post, Telecommunication and Information
Technology Holding Company (minn issa ‘I quddiem “LPTIC Holdings”) li hija
kumpannija Libjana proprjeta tal-Ministry of Telecommunications and Data

Processing Libjan u ghalhekk il-kapital taghha huwa kollu tal-Istat Libjan.

L-intimat Rajab bin Rajab xehed |i huwa deputat CEO ta’ LPTIC Holdings u
jiréievi l-istruzzjonijiet tieghu minghand i¢-Chairman ta’ din il-kumpannija li
min-naha tieghu jirrispondi ghall-President tal-Assemblea Generali ta’ LPTIC
Holdings li hu I-Ministru tat-Telekomunikazzjonijiet tal-Gvern tal-Lvant tal-

Libja.

L-Assemblea Generali ta’ LPTIC Holdings nehhiet lir-rikorrent minn direttur
taghha u issa gie ffissat General Meeting tas-soc¢jeta intimata LPTIC Services
Limited ghat-13 ta’ Mejju, 2016 bi proposta biex ir-rikorrent jitnehha minn

direttur tas-socjeta intimata LPTIC Services Limited.

Is-soc¢jeta intimata LPTIC Services Limited, ghandha tliet diretturi, ir-rikorrent
Dr Kaled Ali Ahmed Kagigi u l-intimati Rajab Fawzi R Ben Rajab u Dr Faisel
Ahmed Gergab. Dr Gergab huwa Chairman, CEO u direttur tal-kumpannija
Libjana LPTIC Holdings, filwaqt li Rajab huwa Deputat CEO tal-istess socjeta

Libjana. Ir-rikorrent Dr Kagigi kien direttur tal-kumpannija Libjana.

Issejjah General Meeting tas-socjeta intima LPTIC Services Limited fit-13 ta’
Mejju, 2016 u fug l-agenda kien hemm it-tnehhija tar-rikorrent minn direttur
tas-soc¢jeta intimata LPTIC Services Limited.> Ir-rikorrent laga’ ghal dan billi
talab lil din il-Qorti tordna permezz tal-hrug tal-Mandat li din il-laggha ma ssirx

sabiex ma jkun hemm l-ebda tibdil fllamministrazzjoni taghha.

Kunsiderazzjonijiet ta’ dritt

Ir-rikorrent qgieghed jitlob il-hrug ta’ Mandat ta’ Inibizzjoni abbazi tal-Artikolu
873(1)(2) tal-Kap. 12 li jghid dan li gej:
“873. (1) L-iskop tal-mandat ta’ inibizzjoni hu dak li jzomm persuna milli taghmel

kwalunkwe haga li tkun |i tista’ tkun ta’ pregudizzju ghall-persuna |li ged titlob il-
mandat.

> Ara l-agenda esibita a fol. 143.

(2) ll-gorti m’ghandhiex tohrog tali mandat jekk ma tkunx sodisfatta li dak il-mandat
huwa mehtieg sabiex jitharsu I-jeddijiet tar-rikorrent, u li dak ir-rikorrent prima facie
jidher li ghandu dawk il-jeddijiet.”.

[lli l-iskop ta’ talba ghal hrug ta’ Mandat ta’ Inibizzjoni huwa dak li jzomm
persuna milli taghmel xi haga li tista’ tkun ta’ hsara jew pregudizzju lill-persuna

li ged titlob il-hrug tal-mandat.®

Skont I-Artikolu 873 tal-Kap. 12 tal-Ligijiet ta’ Malta fl-ezami li trid taghmel il-
Qorti, ir-rikorrent irid juri li I-Mandat huwa mehtieg biex jitharsu |-jeddijiet
pretizi minnu tant |i bin-nuqqgas ta’ hrug tieghu r-rikorrent sejjer isofri
pregudizzju u li r-rikorrent jidher li ghandu prima facie, mad-daqga t'ghajn,
dawk il-jeddijiet.” Dawn iz-zewg elementi rikjesti mil-ligi huma kumulattivi u
mhux alternattivi u jekk xi wiehed minn dawn iz-zewg elementi ma jirrizultax,

il-Qorti ghandha tichad it-talba ghall-hrug ta’ Mandat ta’ Inibizzjoni.®

Barra minn hekk dawn iz-zewg elementi rikjesti mil-ligi huma kriterji oggettivi®
u fl-applikazzjoni tal-ligi dwar kif u meta ghandu jinhareg mandat ta’ din ix-
xorta, il-Qorti ghandha taghti interpretazzjoni restrittiva peress li I-hrug ta’
Mandat ta’ Inibizzjoni bhal kull mandat kawtelatorju iehor, isir fi zmien meta I-

pretensjoni tar-rikorrent ma tkunx ghadha giet guridikament accertata.

® L-Artikolu 873(1) tal-Kap. 12.

7 Ara Qorti tal-Kummer¢ — 26 ta’ Mejju, 1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Dr. Louis
Cassar Pullicino noe vs. Joseph Caruana Curran noe et (Kollez. Vol: LXXIX.iv.1387).

8 PA27.11.2014 - Josephine Camilleri et vs. Giuseppe sive Joseph Camilleri.

° Ara App.Civ. 14.7.1988 fil-kawza fl-ismijiet Sonia Grech pro et noe vs. Stephanie Manfré (Kollez. Vol: LXXI1.ii.290).

Ikkunsidrat:

llli ghalkemm ir-rikorrent jallega li hemm malamministrazzjoni tas-socjeta
intimata mill-konvenuti, dan jaghmlu biss bhala “retroxena” u jaghti bhala r-
raguni |-ghala m’ghandhiex tinzamm laggha generali, annwali jew
straordinarja, u l-ghala m’ghandux ikun hemm bdil fl-amministrazzjoni tal-
kumpannija intimata, zewg rizoluzzjonijiet tal-Kunsill Presidenzjali tal-‘Gvern
Libjan’ (Government of National Accord) tat-12 ta’ Jannar, 2016 u tal-4 ta’
Mejju, 2016 li jordnaw illi ebda entita governattiva ma tista’ tbiddel I-
amministrazzjoni taghha jew ta’ entitajiet taht il-kontroll taghha u li ma ssir I-

ebda laggha generali ta’ entitajiet li huma proprjeta tal-Gvern Libjan.

[lli t-talba tar-rikorrent hija mxekkla minn ghadd ta’ ostakli:

(1) Din il-Qorti tibda biex tirrileva gabel kull konsiderazzjoni ohra, illi permezz
tad-digriet taghha moghti fid-9 ta’ Mejju, 2016 ordnat li kull dokument li gie
anness mir-rikorrent mar-rikors tieghu, jigi esebit fil-verzjoni originali tieghu
jew bhala kopja awtentikata tieghu skont il-ligi. Ordnat ukoll illi kull dokument
li suppost huwa mahrug minn Gvern ta’ Stat barrani u |li gie esebit mir-
rikorrent flimkien mar-rikors tieghu, ikun legalizzat ai termini tal-Artikolu 628

tal-Kap 12 tal-Ligijiet ta’ Malta, li jistipula li:

“L-atti ta’ Gvern barrani, jew ta’ dipartiment ta’ gvern barrani, jew ta’ grati ta’

gustizzja barranin, jew ta’ stabbilimenti barranin, awtentikati, mir-rapprezentant
diplomatiku jew konsulari tal-Gvern ta’ Malta fil-pajjiz li fih ikunu hargu, jew minn
persuna li tkun ged isservi f'servizz diplomatiku, konsulari, jew f'xi servizz iehor
barrani ta’ xi pajjiz li b’arrangamenti tal-Gvern ta’ Malta jkun ged jirrapprezenta I-
interessi ta’ dan il-Gvern f’dak il-pajjiz, jew minn awtorita ohra kompetenti, fil-
pajjiz li fih ikunu hargu,” huma wkoll ammissibbli bi prova bl-istess mod bhad-
dokumenti msemmijin fl-ahhar artikolu qabel dan.”.

B’nota pprezentata fis-16 ta’ Mejju, 2016 ir-rikorrent ipprezenta fotokopji tar-
Rizoluzzjoni 2259 tal-Kunsill tas-Sigurta tal-Gnus Maghquda li approvat il-
Government of National Accord u I-Presidency Council bhala I-Gvern legittimu
tal-Libja li tnizzlu mis-sit uffi¢jali tal-Gnus Maghquda, kif ukoll press release u

artiklu ta’ Reuters dwar l-istess Rizoluzzjoni.™

Waqt is-smigh tal-24 ta’ Mejju, 2016 ir-rikorrent ipprometta li se jesebixxi

kopja legalizzata ai termini tal-artiklu 628 tad-dokumenti KK17 u KK18."

B’nota pprezentata fit-8 ta’ Gunju, 2016 ir-rikorrent esebixxa kopja tad-Digriet
tat-13 ta’ Jannar, 2016 u kopja tad-digriet tal-4 ta ’ Mejju, 2016 li jghid li huwa
ttimbrat mill-Ministeru ghall-Affarijiet Barranin Libjan izda mhux ittimbrat mill-
Ambaxxata Libjana f'Malta u langas ma gie legalizzat kif kellu jkun mill-

Ministeru tal-Affarijiet Barranin ta’ Malta.

Minkejja d-diversi opportunitajiet li nghata r-rikorrent biex jaghmel dan, id-
dokumenti msemmija, li allegatament huma atti ta’ Gvern barrani, ma gewx

awtentikati skont id-dispozizzjonijiet tal-Artikolu 628 tal-Kap. 12 tal-Ligijiet ta’

10 Enfazi ta’ din il-Qorti.
M Eol. 156.
1261, 202.

Malta. Dan ifisser li huwa impossibbli li wiehed jasal biex jivverifika I-
awtenticita tal-istess dokumenti, u ghalhekk dawn mhumiex ammissibbli bhala

prova f’dawn il-proceduri u din il-Qorti ma tistax tiehu konjizzjoni taghhom.

(2) huwa fatt notorju li fil-Libja bhalissa hemm iktar minn Gvern wiehed. Ir-
rikorrent ma gab l-ebda prova li I-“Gvern” li jghid li huwa s-sid tal-holding
company Libjana u |i allegatament hareg iz-zewg rizoluzzjonijiet inkwistjoni,

huwa dak rikonoxxut mill-Gvern Malti.

(3) L-avukat tar-rikorrent awtentika bhala vera kopja diversi dokumenti bl-
Gharbi u t-traduzzjoni taghhom minkejja li hu stess stgarr mal-Qorti li gatt ma
kellu fil-pussess tieghu l-original u ma stgarrx jekk jafx jagra bl-Gharbi jew le.
Dan apparti li “awtentika” I-ewwel faccata biss tad-diversi dokumenti. Din il-
Qorti lesta li tkun indulgenti f'hafna affarijiet, izda mhux sal-punt li sserrah
decizjoni importanti bhal inibizzjoni ta’ soc¢jeta kummercjali milli zzomm
laggha generali tal-azzjonisti abbazi ta’ fotokopji ta’ dokumenti relatati mal-

istess so¢jeta u li ma jigux debitament awtentikati skont il-ligi.

(4) Kif stgarr huwa stess fix-xhieda tieghu, ir-rikorrent ma jirrapprezentax lill-
Gvern Libjan u ghalhekk m’ghandu |-ebda interess guridiku li jinforza I-
ordnijiet tal-istess Gvern. Jekk il-konvenuti sejrin jiksru xi ordni tal-Gvern
Libjan, huwa dan il-Gvern li jista’ jkollu xi jedd xi jhares f'dawn il-proceduri u
mhux ir-rikorrent. B’danakollu |-Gvern Libjan lanqas biss huwa parti fil-

proceduri.

(5) Ml fi kwalunkwe kaz, ordnijiet mahrugin minn Gvern barrani m’ghandhom

l-ebda forza jew effett normattiv f’Malta. Logikament u guridikament, ma

jista’ jiskatta I-ebda jedd f"Malta minn ordnijiet bhal dawn.

(6) Kwalunkwe jedd li r-rikorrent jippretendi li ghandu xi jhares irid johrog mil-
ligi ta’ Malta, u partikolarment minn xi ksur tad-dispozizzjonijiet tal-Att dwar il-
Kumpanniji (Kap. 386 tal-Ligijiet ta’ Malta). Ir-rikorrent mhuwa qed jallega |-
ebda irregolarita fis-sejha tal-laggha generali tas-so¢jeta intimata. Langas
huwa |-kaz li ged jirrapprezenta xi azzjonisti minoritarji li ged jigu oppressi
mill-maggoranza u li allura jinhtiegu I|-harsien tal-Qorti minkejja li |-laggha
generali tkun sejra tinzamm ritwalment skont il-memorandum and articles tal-

kumpannija u skont il-ligi.

Huwa dritt sovran tal-azzjonisti li permezz tal-organu suprem tal-kumpannija
jahtru u jnehhu lid-diretturi, ghaliex dawn mhumiex impjegati imma persuni

ta’ fiducja delegati mill-istess azzjonisti.

Direttur m’ghandu l|-ebda dritt jibga’ fil-kariga kontra r-rieda tal-azzjonisti
ghas-semplici raguni li huwa mhu xejn ghajr il-mandatarju taghhom u kif inhu
sewwa maghruf mandat jista’ jintemm fi kwalunkwe zmien ghad-diskrezzjoni
assoluta tal-mandant. Apparti d-direttivi tal-Gvern Libjan, ir-rikorrent igib,
bhala raguni |-ghala m’ghandhiex issir il-laggha generali, anke jekk b’mod
indirett u bhala “retroxena”, allegazzjoni ta’ malamministrazzjoni tal-hwejjeg
tal-kumpannija. Imma langas minn dan |-aspett m’ghandu interess guridiku —
li dejjem irid ikun attwali, dirett u personali — ghax jekk hemmx
amministrazzjoni hazina jew le ma jispettax lilu personali imma lill-azzjonisti
(fdan il-kaz azzjonista wahda). Fil-verita, dak li qed jipprova jaghmel ir-

rikorrent b’dan il-mandat hu li jgib ragunijiet li jidhru li huma fl-interess tal-
kumpannija mentri I-veru skop tieghu hu li jsalva I-pozizzjoni tieghu bhala

direttur.

(7) Galadarba ma jirrizultax li r-rikorrent ghandu jedd prima facie xi jhares, il-
Qorti m’ghandhiex ghalfejn tindaga jekk hemmx ukoll il-periculum in mora u
cjoe l-element tal-irrimedjabilita li dan id-dritt jintilef ghalkollox sakemm
tingata’ I-kawza fil-mertu. B’danakollu, anke kieku ghas-sahha tal-argument
ir-rikorrent kellu jedd prima facie xi jhares, xorta wahda dan I-element kien
ikun mankanti ghax ir-rikorrent m’ghandu |-ebda dritt li jinsisti li jibga’ direttur
jekk l-azzjonisti ma jriduhx imma semmai ghandu r-rimedju li jitlob id-danni

jekk jinstab li tnehha minn direttur bi ksur tad-drittijiet tieghu.

[lli in vista tas-suespost ma jirrizultax li I-jedd pretiz mir-rikorrent jezisti prima
facie u din il-Qorti tqis li f'dan il-kaz langas I-elementi |-ohra rikjesti mil-ligi

ghall-hrug ta’ Mandat ta’ Inibizzjoni ma gew sodisfatti.

Decide

Ghalhekk din il-Qorti taqta’ u tiddeciedi billi tichad it-talba tar-rikorrent

ghall-hrug tal-Mandat ta’ Inibizzjoni kontra l-intimati kif mitlub fir-Rikors.

Tirrevoka contrario imperio d-digriet taghha tad-9 ta’ Mejju, 2016 safejn it-
talba ghall-hrug tal-Mandat ta’ Inibizzjoni kontra l-intimati kienet giet

milqugha provvizorjament.

L-ispejjez ta’ din il-proc¢edura jithallsu mir-rikorrent.

Moghti kameralment.

